Nafarroako Parlamentuko Mahaiak, 2009ko maiatzaren 25ean eginiko bilkuran, Eledunen Batzarrari entzun ondoren, erabaki hau hartu zuen, besteak beste:

2009ko maiatzaren 19an, Herri Lan, Garraio eta Komunikazio Batzordeak onetsi zuen, Erregelamenduko 55.2 artikuluarekin bat, lan-talde bat sortzea Nafarroako Foru Komunitateko bide publikoak bizikletek erabiltzeko egokitzea aztertzeko, eta Legebiltzarreko Mahaiari eskatu zion xedatu beharrekoa xeda zezala aipatu ponentziaren osaerari eta funtzionamenduari buruz.

Lan-taldea eratu eta lanean has dadin, ondokoa ERABAKI DA:

1. Epe bat ematea, 2009ko maiatzaren 28ko 12:00ak bitartekoa, parlamentu-talde edo foru parlamentarien elkarte bakoitzak aipatu lan-taldeko ordezkaria izenda dezan, Herri Lan, Garraio eta Komunikazio Batzordeko kideen artetik, Legebiltzarreko Mahaiari idazki bat zuzenduta. Idazki horren bidez orobat izendatuko da kasuan kasuko talde edo elkarteko parlamentari bat, beharrezkoa denean ordezkari hura ordezka dezan.

2. Behin ordezkariak izendatuta, Mahaiak lan-taldea zein egunetan eratuko den erabakiko du, eta lan-taldea lanean hasiko da.

3. Azterlana prestatzeko epea 2010eko otsailaren 28an bukatuko da.

Behin txostena prestatuta, Parlamentuko Mahaiari igorriko zaio, eta hark Batzordeko kideei bidaliko die, txostena eztabaidatu eta bozkatuko den bilkuraren deialdiarekin batera.

4. Erabaki hau parlamentu-taldeetako eta foru parlamentarien elkarteetako eledunei helaraztea.

5. Erabaki hau Nafarroako Parlamentuko Aldizkari Ofizialean argitaratzea.

